
 

Na osnovu člana 20. a Zakona o radu („Službene novine Federacije BiH“, broj: 26/16, 89/18, 44/22 i 39/24), člana 4. i 

člana 6. Uredbe o postupku prijema u radni odnos u javnom sektoru u Tuzlanskom kantonu („Službene novine 

Tuzlanskog kantona“, broj: 4/19, 4/20, 11/20 i 5/21), člana 32. stav (2) tačka g) Statuta Turističke zajednice grada Tuzle 

(„Službeni glasnik Grada Tuzla“), broj: 12/17, 04/22, 08/23 i 16/25), člana 3. Pravilnika o unutrašnjoj organizaciji i 

sistematizaciji radnih mjesta u Turističkom uredu Turističke zajednice grada Tuzle, broj: 02-42-1/18, 02-17-6/20, 02-

37-1/23, 02-393-1/25 i 02-600/26), Odluke o potrebi prijema radnika u radni odnos u Turističkom uredu Turističke 

zajednice grada Tuzle, broj: 02-694-1/26 od 23.07.2026. godine i Odluke o raspisivanju Javnog oglasa za prijem u radni 

odnos na neodređeno vrijeme u Turističkom uredu Turističke zajednice grada Tuzle, broj: 04-709/26 od 27.07.2026. 

godine, Turistički ured Turističke zajednice grada Tuzle, raspisuje: 

 

J A V N I   O G L A S 
za prijem radnika u radni odnos na neodređeno vrijeme  

u Turističkom uredu Turističke zajednice grada Tuzle 

 

I. Naziv i opis poslova radnog mjesta  

 

Saradnik za opšte i pravne poslove, jedan (1) izvršilac, na neodređeno vrijeme, uz probni rad u trajanju od 6 (šest) 

mjeseci.  

 

Opis poslova za radno mjesto: prati i primjenjuje propise iz djelokruga rada Turističke zajednice grada Tuzle, 

učestvuje u pripremi nacrta općih i pojedinačnih akata, vrši administrativno-tehničku i stručnu obradu 

dokumentacije iz djelokruga rada Turističke zajednice grada Tuzle, izrađuje manje složene ugovore, sporazume, 

odluke, rješenja i druge pravne akte iz djelokruga rada Turističke zajednice grada Tuzle, učestvuje u pripremi 

podnesaka, prijedloga tužbi, žalbi, prigovora i drugih pravnih akata, obavlja operativne poslove u vezi sa 

zasnivanjem, ostvarivanjem i prestankom radnog odnosa u Turističkoj zajednici grada Tuzle, vodi, ažurira i arhivira 

evidencije iz oblasti radnih odnosa i personalnu dokumentaciju zaposlenika, učestvuje u pripremi i kompletiranju 

materijala za sjednice organa Turističke zajednice grada Tuzle i obavlja zapisničke poslove, priprema i kompletira 

dokumentaciju za provođenje postupaka javnih nabavki, učestvuje u realizaciji stručne prakse studenata na osnovu 

zaključenih sporazuma sa visokoškolskim ustanovama, učestvuje u prikupljanju, obradi i pripremi informacija, 

evidencija, izvještaja i drugih materijala za potrebe organa Turističke zajednice grada Tuzle, pruža stručnu i 

operativnu podršku u realizaciji projekata koji se finansiraju iz fondova Evropske unije i drugih domaćih i 

međunarodnih izvora finansiranja, vrši prijem stranaka, daje osnovne informacije iz djelokruga rada i ostvaruje 

komunikaciju sa nadležnim organima i institucijama po uputama nadređenih, obavlja poslove u vezi sa 

ostvarivanjem prava na slobodan pristup informacijama u skladu sa važećim propisima, učestvuje u organizaciji i 

realizaciji aktivnosti i događaja Turističke zajednice grada Tuzle i obavlja sve druge poslove koji predstavljaju 

djelatnost Turističke zajednice, a po nalogu Voditelja Turističkog ureda i zamjenika Voditelja Turističkog ureda.  

 

II. Opći i posebni uslovi koje kandidati moraju ispunjavati  

 

Opći uslovi:  

 

- da je državljanin Bosne i Hercegovine; 

- da je stariji od 18 godina i  

- da ispunjava zdravstvene uslove za obavljanje poslova radnog mjesta za koje je Javni oglas raspisan.  

 

Posebni uslovi:  

 

- VSS - najmanje VII stepen ili visoko obrazovanje prvog, drugog ili trećeg ciklusa Bolonjskog sistema studiranja 

sa najmanje 180 ECTS bodova, pravnog smjera; 

- najmanje 1 godina radnog staža u struci nakon sticanja visoke stručne spreme; 

- razvijene organizacijske i komunikacijske sposobnosti; 

- poznavanje rada na računaru i  

- poznavanje jednog stranog jezika.  

 

III. Dokazi o ispunjavanju općih i posebnih uslova  

 

Kandidati su u postupku prijave na Javni oglas, dužni priložiti sljedeću dokumentaciju:  

- Prijavni obrazac (može se preuzeti sa web stranice (https://tztz.ba/ba/javni-konkursi/), koji mora biti svojeručno 

potpisan, čitko popunjen i sa popunjenim svim naznačenim poljima; 

- Kraća biografija kandidata, svojeručno potpisana; 

- Uvjerenje o državljanstvu; 

- Izvod iz matične knjige rođenih; 

- Diploma o stečenom visokom obrazovanju odgovarajuće stručne spreme; 

- Dokaz o radnom stažu u struci nakon sticanja visoke stručne spreme (potvrda ili uvjerenje poslodavca kod kojeg 

je kandidat radio ili radi, uvjerenje nadležne porezne ispostave ovjereno od strane nadležnog organa ili uvjerenje 

Zavoda za penzijsko i invalidsko osiguranje (PIO/MIO), iz kojeg se može nesporno utvrditi vrsta poslova koje 

je kandidat obavljao, stručna sprema propisana za njihovo obavljanje i period obavljanja tih poslova); 

- Dokaz o poznavanju jednog stranog jezika i 

- Dokaz o poznavanju rada na računaru.  

 

Dokumenti kojima se dokazuje ispunjavanje općih i posebnih uslova iz Javnog oglasa dostavljaju se u originalu ili 

ovjerenoj fotokopiji.  

Ovjerena fotokopija diplome o stečenom visokom obrazovanju odgovarajuće stručne spreme na mjestu ovjere 

nadležnog organa mora sadržavati napomenu da izvornik diplome sadrži suhi žig koji se na fotokopiji ne vidi.  

Ispunjenost općih i posebnih uslova iz Javnog oglasa cijeni se na dan podnošenja prijave na Javni oglas. 

 

IV. Prioritet pri zapošljavanju 

 

Kandidati koji ostvaruju prava po osnovu Zakona o dopunskim pravima branilaca i članova njihovih porodica - treći 

prečišćen tekst („Službene novine Tuzlanskog kantona", broj: 8/26) i Pravilnika o jedinstvenim kriterijima i 

pravilima za zapošljavanje branilaca i članova njihovih porodica u institucijama Tuzlanskog kantona „Službene 

novine Tuzlanskog kantona“, broj: 9/14 i 6/15), bodove po ovom kriteriju mogu ostvariti samo ako uz potpunu, 

urednu i blagovremenu prijavu na Javni oglas dostave sljedeće dokaze: 

 

- potvrdu kojom dokazuju status branilaca i članova njihovih porodica, izdatu od nadležnog organa; 

- da se nalaze na evidenciji nadležne Službe za zapošljavanje kao nezaposlene osobe, a koja treba sadržavati i 

podatak o vremenu provedenom na evidenciji nezaposlenih osoba i 

- kod nadležnog organa ovjerenu izjavu da im radni odnos nije prestao njihovom krivicom ili da po prestanku 

radnog odnosa nisu ostvarili pravo na otpremninu, odnosno da nisu korisnici prava na porodičnu penziju.  

 

Dokazi kojima kandidati dokazuju prava po osnovu ovog Zakona i Pravilnika, dostavljaju se u originalu ili ovjerenoj 

fotokopiji i ne smiju biti stariji od 30 dana od dana podnošenja prijave na Javni oglas. Bodovi po osnovu pripadnosti 

nekoj od kategorija branilaca i članova njihovih porodica će se dodjeljivati u skladu sa Zakonom i Pravilnikom. 

 

V. Ostale napomene za kandidate 

 

Kandidati čija je prijava nepotpuna, neuredna ili neblagovremena, biće obaviješteni u pisanom obliku o razlozima 

neispravnosti, uz mogućnost uvida u dostavljenu dokumentaciju, u roku od 3 (tri) dana od dana zaprimanja 

obavijesti. 

 

Sa kandidatima čije prijave budu uredne, potpune i blagovremene, Komisija za provođenje procedure prijema u 

radni odnos (u daljem tekstu: Komisija) će obaviti provjeru znanja, stručnih sposobnosti i vještina kandidata putem 

pismenog i usmenog ispita. Pitanja na ispitu će se odnositi na djelatnost turizma i ugostiteljstva u Federaciji Bosne 

i Hercegovine i Tuzlanskom kantonu (zakonski i podzakonski akti i drugi relevantni propisi iz ove oblasti). Usmeni 

ispit koji Komisija obavlja sa kandidatom ima za cilj procjenu profesionalnih karakteristika, iskazanih sposobnosti 

i kompetencija, ličnosti i ponašanja kandidata, motivacije za rad na radnom mjestu za koje je Javni oglas raspisan 

kao i drugih informacija koje je kandidat naveo u prijavi. 

 

O datumu, vremenu i mjestu održavanja pismenog i usmenog dijela ispita kandidati će biti obaviješteni u pisanom 

obliku, putem obavijesti koja će biti dostavljena na adresu prebivališta, odnosno boravišta i adresu elektronske (e-

mail) pošte koje je kandidat naveo u Prijavnom obrascu, i to najmanje 5 (pet) dana prije održavanja ispita.  

 

Ako uredno obaviješten kandidat ne pristupi polaganju pismenog i usmenog ispita, smatra se da je odustao od učešća 

u oglasnoj proceduri i neće biti obaviješten o ishodu Javnog oglasa.  

 

https://tztz.ba/ba/javni-konkursi/

Komisija će na osnovu utvrđenih bodova na pismenom i usmenom ispitu te utvrđene prednosti po osnovu Zakona 

o dopunskim pravima branilaca i članova njihovih porodica i Pravilnika o jedinstvenim kriterijima i pravilima za 

zapošljavanje branilaca i članova njihovih porodica u institucijama Tuzlanskog kantona, sačiniti Listu uspješnih 

kandidata.  

 

Kandidati će o rezultatima Javnog oglasa biti obaviješteni u pisanom obliku i putem elektronske (e-mail) pošte.  

 

Sa kandidatom koji bude izabran, Turistički ured će zaključiti ugovor o radu najkasnije u roku od 8 dana od dana 

konačnosti odluke o prijemu kandidata u radni odnos.  

 

Izabrani kandidat će prije potpisivanja ugovora o radu biti dužan dostaviti: 

 

- Ljekarsko uvjerenje kao dokaz da zdravstveno stanje i psihofizičke sposobnosti izabranog kandidata odgovaraju 

uslovima radnog mjesta za koje je Javni oglas raspisan i 

- Uvjerenje o nevođenju krivičnog postupka (original), ne starije od tri mjeseca od dana objave Javnog oglasa.   

 

Dokumentaciju dostavljenu uz prijavu na Javni oglas, Turistička zajednica grada Tuzle neće vraćati kandidatima.  

 

VI. Zaštita ličnih podataka 

 

Podnošenjem prijave na ovaj Javni oglas, kandidat potvrđuje da je upoznat da Turistička zajednica grada Tuzle, kao 

kontrolor ličnih podataka u skladu sa Zakonom o zaštiti ličnih podataka Bosne i Hercegovine („Službeni glasnik 

BiH“, broj 12/25), prikuplja, obrađuje i koristi lične podatke dostavljene u okviru prijave, isključivo u svrhu 

provođenja postupka Javnog oglasa. Turistička zajednica grada Tuzle obrađuje samo lične podatke koji su 

neophodni za navedene svrhe, uz primjenu odgovarajućih mjera zaštite, u skladu sa odredbama Zakona.  

 

Dostavljanjem prijave na Javni oglas sa pratećom dokumentacijom, kandidat potvrđuje da je saglasan sa obradom 

ličnih podataka u navedene svrhe.   

 

VII. Način i rok podnošenja prijave 

 

Javni oglas se objavljuje u dnevnom listu „Oslobođenje“, na web stranici Turističke zajednice grada Tuzle 

(https://tztz.ba/ba/javni-konkursi/), web stranici JU Služba za zapošljavanje Tuzlanskog kantona i isti ostaje otvoren 

10 (deset) dana od dana posljednje objave u navedenim sredstvima javnog informisanja.  

 

Prijave na Javni oglas sa pratećom dokumentacijom kandidati dostavljaju u zatvorenoj koverti lično ili putem 

preporučene pošte, na adresu:  

 

TURISTIČKA ZAJEDNICA GRADA TUZLE 

TURISTIČKI URED 

Ul. Soni trg br. 8, 75000 Tuzla 

KOMISIJA ZA PROVOĐENJE PROCEDURE PRIJEMA U RADNI ODNOS 

Sa naznakom:  

„Prijava na Javni oglas za prijem radnika u radni odnos na neodređeno vrijeme u  

Turističkom uredu Turističke zajednice grada Tuzle“ 

/NE OTVARATI/ 

 

Nepotpune, neblagovremene i neuredne prijave kao i prijave kandidata koji ne ispunjavaju uslove Javnog 

oglasa, neće biti uzete u razmatranje. 

 

 

https://tztz.ba/ba/javni-konkursi/

